
shrIrAdhAkavacham

శ్రీరాధాకవచమ్

మహేశ్వర ఉవాచ ।
శ్రీజగన్మఙ్గలస్యాస్య   కవచస్య ప్రజాపతిః  ॥ ౧॥
ఋషిశ్చన్దోఽస్య  గాయత్రీ దేవీ రాసేశ్వరీ స్వయమ్ ।
శ్రీకృష్ణభక్తిసమ్ప్రాప్తౌ    వినియోగః ప్రకీర్తితః   ॥౨॥
శిష్యాయ కృష్ణభక్తాయ  బ్రహ్మణాయ  ప్రకాశ్యేత్  ।
శఠాయ పరశిష్యాయ దత్త్వా మృత్యుమవాప్నుయాత్ ॥ ౩॥
రాజ్యం దేయం శిరో దేయం న దేయం కవచం ప్రియే  ।
కణ్ఠే ధృతమిదం భక్త్యా కృష్ణేన  పరమాత్మనా ॥ ౪॥
మయా దృష్టం  చ గోలోకే బ్రహ్మణా  విష్ణునా  పురా ।
ఓం రాధేతి చతుర్థ్యన్తం   వహ్నిజాయాన్తమేవ చ ॥ ౫॥
కృష్ణేనోపాసితో  మన్త్రః  కల్పవృక్షః శిరోఽవతు ।
ఓం హ్రీం  శ్రీం  రాధికాఙేన్తం వహ్నిజాయాన్తమేవ చ ॥౬॥
కపాలం నేత్రయుగ్మం  చ శ్రోత్రయుగ్మం   సదావతు ।
ఓం రాం హ్రీం  శ్రీం  రాధికేతి ఙేన్తం వహ్ని జాయాన్తమేవ చ ॥ ౭॥
మస్తకం కేశసంఘాంశ్చ మన్త్రరాజః  సదావతు ।
ఓం రాం రాధేతి చతుర్థ్యన్తం   వహ్నిజాయాన్తమేవ చ ॥౮॥
సర్వసిద్ధిప్రదః   పాతు కపోలం నాసికాం ముఖమ్ ।
క్లీం  శ్రీం  కృష్ణప్రియాఙేన్తం   కణ్ఠం  పాతు నమోఽన్తకమ్ ॥౯॥
ఓం రాం రాసేశ్వరీఙేన్తం స్కన్ధం  పాతు నమోఽన్తకమ్ ।
ఓం రాం రాసవిలాసిన్యై  స్వాహా పృష్ఠం  సదావతు ॥ ౧౦॥
వృన్దావనవిలాసిన్యై   స్వాహా వక్షః సదావతు ।
తులసీవనవాసిన్యై  స్వాహా పాతు నితమ్బకమ్ ॥ ౧౧॥
కృష్ణప్రాణాధికాఙేన్తం   స్వాహాన్తం ప్రణవాదికమ్  ।

పాదయుగ్మం చ సర్వాఙ్గం  సంతతం పాతు సర్వతః ॥ ౧౨॥
రాధా రక్షతు ప్రాచ్యాం  చ వహ్నౌ కృష్ణప్రియావతు   ।
తులసీవనవాసిన్యై  స్వాహా పాతు నితమ్బకమ్ ॥ ౧౩॥
పశ్చిమే నిర్గుణా  పాతు వాయవ్యే కృష్ణపూజితా  ।
ఉత్తరే సంతతం పాతుమూలప్రకృతిరీశ్వరీ  ॥ ౧౪॥
సర్వేశ్వరీ సదైశాన్యాం  పాతు మాం సర్వపూజితా ।
జలే స్థలే  చాన్తరిక్షే స్వప్నే జాగరణే తథా ॥ ౧౫॥
మహావిష్ణోశ్చ  జననీ సర్వతః పాతు సంతతమ్ ।
కవచం కథితం దుర్గే శ్రీజగన్మఙ్గలం   పరమ్ ॥ ౧౬॥
యస్మై  కస్మై  న దాతవ్య గుఢాద్ గుఢతరం పరమ్ ।
తవ స్నేహాన్మయాఖ్యాతం ప్రవక్తం   న కస్యచిత్ ॥ ౧౭॥
గురుమభ్యర్చ్య విధివద్ వస్త్రాలంకారచన్దనైః    ।
కణ్ఠే వా దక్షిణే బాహౌ ధృత్వా విష్ణోసమో  భవేత్ ॥ ౧౮॥
శతలక్షజపేనైవ  సిద్ధం  చ కవచం భవేత్ ।
యది స్యాత్ సిద్ధకవచో  న దగ్ధో వహ్నినా భవేత్ ॥ ౧౯॥
ఏతస్మాత్ కవచాద్ దుర్గే రాజా దుర్యోధనః పురా ।
విశారదో జలస్తమ్భే వహ్నిస్తమ్భే చ నిశ్చితమ్ ॥౨౦॥
మయా సనత్కుమారాయ పురా దత్తం చ పుష్కరే ।
సూర్యపర్వణి మేరౌ చ స సాన్దీపనయే  దదౌ ॥౨౧॥
బలాయ తేన దత్తం చ దదౌ దుర్యోధనాయ సః ।
కవచస్య ప్రసాదేన  జీవన్ముక్తో భవేన్నరః ॥౨౨॥
నిత్యం పఠతి భక్త్యేదం తన్మన్త్రోపాసకశ్చ  యః ।
విష్ణుతుల్యో  భవేన్నిత్యం రాజసూయఫలం లభేత్ ॥౨౩॥
స్నానేన సర్వతీర్థానాం  సర్వదానేన యత్ఫలమ్ ।
సర్వవ్రతోపవాసే  చ పృథివ్యాశ్చ ప్రదక్షిణే  ॥౨౪॥
సర్వయజ్ఞేషు  దీక్షాయాం నిత్యం చ సత్యరక్షణే ।
నిత్యం శ్రీకృష్ణసేవాయాం   కృష్ణనైవేద్యభక్షణే   ॥౨౫॥

పాఠే చతుర్ణాం  వేదానాం యత్ఫలం చ లభేన్నరః ।
యత్ఫలం లభతే నూనం పఠనాత్ కవచస్య చ ॥౨౬॥
రాజద్వారే శ్మశానే చ సింహవ్యాఘ్రాన్వితే  వనే ।
దావాగ్నౌ సంకటే చైవ  దస్యుచౌరాన్వితే భయే ॥౨౭॥
కారాగారే విపద్గ్రస్తే   ఘోరే చ దృఢబన్ధనే  ।
వ్యాధియుక్తో భవేన్ముక్తో ధారణాత్ కవచస్య చ ॥౨౮॥
ఇత్యేతత్కథితం దుర్గే తవైవేదం  మహేశ్వరి ।
త్వమేవ సర్వరూపా మాం మాయా పృచ్ఛసి మాయయా ॥౨౯॥
శ్రీనారాయణ  ఉవాచ ।
ఇత్యుక్త్వా రాధికాఖ్యానం స్మారం చ మాధవమ్ ।
పులకాఙ్కితసర్వాఙ్గః  సాశ్రునేత్రో  బభువ సః ॥ ౩౦॥
న కృష్ణసదృశో  దేవో న గఙ్గాసదృశీ  సరిత్ ।
న పుష్కరసమం తీర్థం  నాశ్రామో  బ్రాహ్మణాత్  పర ॥ ౩౧॥
పరమాణుపరం సూక్ష్మం మహావిష్ణోః  పరో మహాన్ ।
నభ పరం చ విస్తీర్ణం  యథా నాస్త్యేవ నారద ॥ ౩౨॥
తథా న వైష్ణవాద్   జ్ఞానీ  యిగీన్ద్రః  శంకరాత్ పరః ।
కామక్రోధలోభమోహా  జితాస్తేనైవ  నారద ॥ ౩౩॥
స్వప్నే జాగరణే శశ్వత్ కృష్ణధ్యానరతః  శివః ।
యథా కృష్ణస్తథా   శమ్భుర్న భేదో మాధవేశయోః ॥ ౩౪॥
యథా శమ్భుర్వైష్ణవేషు   యథా దేవేషు మాధవః ।
తథేదం కవచం వత్స కవచేషు ప్రశస్తకమ్   ॥ ౩౫॥
ఇతి శ్రీబ్రహ్మవైవర్తే     శ్రీరాధికాకవచం  సమ్పూర్నమ్ ।

